
SUGGERIMENTI

[1-Kumitat ghall-Izvilupp jistieden lill-Kumitat ghall-Affarijiet Barranin, bhala I-kumitat
responsabbli, biex jinkorpora s-suggerimenti li gejjin fil-mozzjoni ghal rizoluzzjoni tieghu:

A. billi, bl-e¢¢ezzjoni tar-Russja, il-pajjizi kollha tal-BRICS huma, skont il-klassifikazzjoni

tal-OECD/DAC, pajjizi li qed jizviluppaw;

. billi, minkejja li recentement kien hemm tkabbir ekonomiku spettakolari f'bosta mill-
pajjizi BRICS, dawn l-istess pajjizi huma wkoll dawk bl-akbar konc¢entrazzjoni
individwali ta' fagar fid-dinja, skont il-Bank Dinji (perezempju fi¢-Cina, 207 miljun
persuna tghix b'anqas minn 1.25 dollaru Amerikan kuljum, waqt li fl-Indja 41.6% tal-
popolazzjoni taghmel hekk); billi dan juri li fil-maggoranza assoluta tal-kazijiet, minghajr
tkabbir favur il-fqar u l-holqien ta' mizuri ta' sigurta, tkabbir ekonomiku mghaggel jista'
jimplika Zieda fl-inugwaljanzi;

. Jirrimarka i I-pajjizi BRICS huma wisq differenti biex I-UE timplimenta qafas wiehed ta'
politika fil-konfront taghhom u jheggeg sabiex tigi stabbilita forma gdida u divrenzjata ta'
kooperazzjoni ghall-izvilupp; madankollu jissuggerixxi li filwaqt 1i I-UE ghandha tipprova
ssib xejriet koerenti u ogsma ta' interess ghall-BRICS (kooperazzjoni u assistenza teknika,
allinjament tar-rekwiziti legizlattivi, ec¢.) li jistghu jippermettu lill-UE tistabbilixxi lilha
nfisha bhala sieheb primarju tal-BRICS u timmassimizza l-vantaggi komparattivi taghha,
bhal legizlazzjoni ambjentali avvanzata, esperjenza fil-kooperazzjoni regjonali u
kompetenza esperta fit-twaqqif ta’ sistemi biex inaqqsu l-inugwaljanzi so¢jali (perezempju
sistemi fiskali u ta' protezzjoni socjali effikaci), I-UE ghandha tistinka biex tinvolvi aktar
il-pajjizi BRICS fi sfondi multilaterali biex jigu indirizzati kwistjonijiet globali, bhal fil-
kaz tat-tibdil fil-klima, I-izvilupp sostenibbli (fil-kuntest ta' Rio + 20), il-glieda kontra I-
faqar, ec¢ u billi tiechu rwol responsabbli f'tahdidiet dwar it-tibdil fil-klima;

. Hu konxju tal-fatt li I-BRICS hu grupp ekonomiku aktar b’sahhtu u huwa aktar adattat
biex jindirizza kwistjonijiet politi¢i u ekonomici globali, filwagqt li I-grupp IBSA (I-Indja,
il-Brazil u I-Afrika ta’ Isfel) diga ghandu I-mekkanizmi biex jitratta I-kwistjonijiet
so¢joekonomici u ta' zvilupp;

. Bl-istess mod, jitlob lill-UE ttejjeb id-djalogu politiku u l-kooperazzjoni mal-BRICS biex
tmexxi 'l quddiem ir-riforma tal-istituzzjonijiet ta’ governanza dinjija fis-settur finanzjarju
u dak ekonomiku, jigifieri l-istituzzjonijiet ta' Bretton Woods, bl-ghan li tkun Zgurata
rapprezentanza wiesgha tal-pajjizi membri kollha filwagqt li jigu riflessi I-bidliet fis-sahha
ekonomika;

. Jemmen li I-UE trid tifformula l-pozizzjoni taghha rigward relazzjoni iktar mill-qrib mal-
BRICS, anke meta wiehed iqis li l-vizjoni tal-UE u dik tal-pajjizi BRICS rigward impenji
li jorbtu u regimi istituzzjonalizzati jista’ jkun li mhux necessarjament se tkun dejjem I-
istess; jemmen ukoll li l-appogg mill-pajjizi BRICS ghal multilateralizmu effettiv jista'
jinkiseb bi skambju ghal rapprezentanza iktar b'sahhitha flistituzzjonijiet internazzjonali
relevanti; jinsisti li 1-isfidi kkawzati mill-qawmien tal-BRICS ghandhom jitqiesu
opportunita iktar milli problema;

10.

11.

12.

Jitlob 1ill-UE thaddan I-istandards ta’ responsabilita so¢jali korporattiva anke meta qed
thabbat wiccha ma’ kompetizzjoni dejjem tizdied ghar-rizorsi biex tizgura ¢-certezza
legali u shubiji sostenibbli fit-tul;

Jemmen li -“multilateralizmu effettiv”’ u koordinament akbar fil-fora multilaterali biex
Jjigu indirizzati kwistjonijiet tal-governanza dinjija ghandhom jibqghu il-qalba ta' shubija
msahha mal-pajjizi BRICS; b’mod partikolari, jirrakkomanda lill-UE tkompli bl-isforzi
taghha li tinvolvi lil dawk il-pajjizi f*dan ir-rigward;

Jilga’ l-inizjattivi fil-kuntest tal-tieni Pjan ta” Azzjoni 2011-2013 tal-Istrategija Kongunta
UE-Afrika li jipprovdu tahrig dwar l-ahjar prattiki fin-negozjar ta’ kuntratti dwar minerali
u fit-trawwim tal-kooperazzjoni xjentifika fis-settur tal-minjieri peress li inizjattivi bhal
EITI se jkollhom biss effett fit-tul u xi pajjizi BRICS ghadhom ma ddec¢idewx li
Jippartecipaw fihom;

Jenfasizza li I-vantaggi ta' sottoskrizzjoni mal-princ¢ipji tal-effikacja tal-ghajnuna huma
wkoll relevanti ghal donaturi emergenti u jenfasizza li d-djalogi fil-kuntest ta' appogg
bagitarju u I-bini ta' kapacita fil-pajjizi Afrikani ppruvaw li huma produttivi fir-rigward
tad-diskussjonijiet intensifikati mal-BRICS;

Jistieden lill-Kummissjoni tiddefinixxi ogsma ta' kooperazzjoni specifici mal-BRICS fil-
qasam tal-politika ta' zvilupp, perezempju l-kooperazzjoni fil-qasam tas-sahha (inkluz 1-
access ghas-servizzi bazi¢i u l-infrastruttura tal-kura tas-sahha), il-glieda kontra I-faqar, il-
glieda kontra I-AIDS, differenzi bejn iz-Zoni urbani u rurali u l-korruzzjoni - Zoni li huma
mhux biss importanti fi¢-Cina u pajjizi ohra tal-BRICS innifishom izda jirrapprezentaw
ukoll enfasi tal-kooperazzjoni ghall-izvilupp taghhom - kooperazzjoni fil-mitigazzjoni u 1-
adattament ghat-tibdil fil-klima, u kooperazzjoni mal-pajjizi BRICS fl-izvilupp agrikolu;

Jinsisti fuq il-htiega li jittejjeb id-djalogu politiku mal-pajjizi BRICS dwar l-osservanza
tad-drittijiet tal-bniedem u l-istandards so¢jali u ambjentali; ifakkar f’dan ir-rigward li 1-
osservanza tal-istandards principali tax-xoghol (core labour standards - CLS) u l-agenda
tal-ILO dwar xoghol decenti huma essenzjali biex jintlahqu -MDGs, peress li permezz
tal-fatt i jiggarantixxu stabilita so¢jopolitika u jghollu I-livell tal-hiliet tal-forza ta' hidma
tal-pajjiz, dawn ghandhom impatt pozittiv fuq I-ekonomija tieghu;

Jinnota li I-BRICS saru atturi importanti fil-qasam tal-assistenza esterna, xi drabi billi
Jjqajmu dubji dwar is-sostenibilita tal-progetti ffinanzjati; jitlob lill-UE timpenja ruhha
sabiex il-BRICS japprovaw il-Prin¢ipji tal-Ekwatur (Equator Principles), i huma ghadd
ta’ standards volontarji ghad-determinazzjoni, il-valutazzjoni u l-gestjoni tar-riskji socjali
u ambjentali fil-qasam tal-finanzjament ta' progetti;

Jenfasizza l-potenzjal tal-politika ta' ricerka ghal titjib fir-relazzjonijiet bejn il-BRICS u I-
UE b'mod generali u b'mod partikolari ghall-politika tal-izvilupp; jappella, ghaldagstant,
lill-Kummisjoni biex tappoggja l-izvilupp ta' kapacita fix-xjenza fil-pajjizi li qed
Jizviluppaw permezz ta' investiment ikbar fl-infrastruttura tar-ricerka, jew taht il-
programmi qafas jew permezz tal-istrument ta' finanzjament ghall-kooperazzjoni ghall-
izvilupp (DCI), perezempju fi progetti tar-radjuastronomija fl-Afrika li flhom
jippartecipaw kemm il-pajjizi tal-BRICS kif ukoll 1-UE;

13. Jindika li Zieda fit-trasparenza tal-flussi finanzjarji, l-izgurar ta’ proceduri ta’ offerti
kompetittivi fil-progetti, u I-valutazzjoni shiha tal-impatt makroekomoniku tal-
finanzjament fil-qasam tal-politiki ta' Zvilupp huma fl-interess ta’ pajjizi bi dhul baxx, il-
BRICS u I-UE;

14. Jipproponi li I-enfasi tal-UE fuq 'l-effettivita tal-ghajnuna' ghandha tigi kkumplimentata
b’fokus fuq 'l-effettivita tal-izvilupp' (jigifieri I-livell ta' produzzjoni u r-rizultati tal-
politika u l-ghajnuna ghall-izvilupp), li hija l-kuncett preferut ta' donaturi emergenti; huwa
tal-fehma li I-kuncett ta' 'effettivita tal-izvilupp' jaf ghaldaqstant jipprovdi mhux biss
opportunita ghal djalogu iktar sustanzjali bejn il-BRICS u I-UE izda wkoll ¢ans biex fl-UE
nnifisha jissahhah il-kuncett tal-koerenza tal-politika ghall-izvilupp stabbilit fl-

Artikolu 208 TFUE;

15. Jistieden lill-pajjizi BRICS jiehdu rwol fil-politika ghall-izvilupp internazzjonali li jkun
proporzjonali ghas-sehem taghhom fil-PDG globali;

16. Iheggeg lill-UE u lill-Istati Membri jappoggaw inizjattivi ta’ kooperazzjoni bejn il-pajjizi
tan-Nofsinhar u jiehdu sehem fi progetti ta’ kooperazzjoni trijangolari li jkunu qed
jipparte¢ipaw fihom il-BRICS;

17. Jigbed l-attenzjoni li minhabba li I-BRICS mhux membri tal-OECD, mhumiex marbutin li
josservaw il-kriterji tal-OECD ghal ghajnuna uffi¢jali ghall-izvilupp (ODA) u lanqas il-
linji gwida tal-OECD dwar finanzjament ta' krediti ghall-esportazzjoni li jillimitaw 1-
ghajnuna marbuta, jirregolaw il-prattiki tal-kreditu, jirrikjedu skambju ta' informazzjoni, u
Jimponu standards soc¢jali, ambjentali u governattivi ghal attivitajiet ta' finanzjament;

